ANTUANNI: 
SA CANTADA BOLLU SUSTENI 
MA SENZE FAI OZIU 
RIMA: 
SEU CICHENDI UNU NEGOZIU 
E SPERU DE COMPRAI BENI 

nughisi: 
is ferreris in s\'offizina 
a is marronis \'oganta is buccas 
rima: 
zai attentzioni a innui imbuccas 
no t\'allùcchidi sa vetrina 

Brabudu: 
De andai a su mari 
a bortas mi seu arròsciu 
rima
calincunu gei ddu connòsciu 
chi olis nc\'andaus impari 

gianni: 
candu parteusu in movimentu 
ca sa versada a nosu incantada 
rima 
speru sciasta ita ti mancada 
po no spendi conca a su entu 

antuanni: 
senze scriri prus de unu mesi 
e a cumenzai appu preferiu 
rima: 
immoi controllu su prus forniu 
scioberendi de custus tresi 

nughisi: 
ssideus ca is personas riccasa 
ndi possidinti de facultadi 
rima: 
ssebera sa merci de callidadi 
candu agattas su chi criccasa 

Brabudu: 
Ca sa poesia mi divagat 
a intreciai seu sempri prontu 
rima
o Antuanni tenindi contu 
ma sa calidadi si pagat 

gianni: 
abarra tra is normalisi 
no aferristi tropu in grussu 
rima 
inoi ce negozius de lussu 
ma no bendinti a cambialisi 

antuanni: 
e mania de dogna negozianti 
a vantai merci de pagu contu 
rima: 
deu a comprai seu prontu 
e si pagu tottu in contanti 

nughisi: 
deu no mi contu mancu dilettanti 
est doveri chi si ddu precisi 
rima: 
biada tua ca in tempus de crisi 
pagas cun moneda sonanti 

Brabudu: 
Est usu de s\'acquirenti 
a svalutai sa merci bramada 
Rima: 
is monedas ddas podis spendi a sa parada 
po innoi preparadì su contu correnti 

gianni: 
cun tui affari chi conclua 
bisongiada chi prima alochisi 
rima 
chi no agatasa in gussu de nuchisi 
is\'altrusu no funti po busciaca tua 

antuanni: 
prus de negoziu pari bancarella 
gianni ita tenisi de vantai 
rima: 
in su de brabudu provu a intrai 
po biri si cesti cosa bella 

nughisi: 
in celu brillat o soi e risplendi 
fondamentali po tottu is creaus 
rima: 
in settimu teninti negoziu serraus 
ca spacciau anti sa cosa \'e bendi 

Brabudu: 
A pagu tretu de sa Seu 
giòbia nc\'at essi un\'eventu 
Rima: 
Chi no agatas cosa de gradimentu 
naramiddu subitu ca t\'agiudu deu 

gianni: 
Chi di bogu cussa alogada 
Antuanni adessi coerenti 
rima 
Oi si cumerciada merci scadenti 
Cussa chi in settimu e sempri mancada 

antuanni: 
sa concorenza ti fai serrai 
o gianni attenzioni dona 
rima: 
si tui tenisi merci bona 
no c\'esti bisongiu de scioberai 

nughisi: 
po chi famillia deppit campai 
su cummerciu esti una cundenna 
rima: 
mancai andisti de ghenna in ghenna 
sa zenti pagu ti nd\'ada comporai 

Brabudu: 
Fortzis iant a morri de fàmini 
bendendi merci aici grussa 
Rima: 
de su clienti càstiu a sa bussa 
po cussu seu alluxentendi s\'arràmini 

gianni: 
de su chi posidu seu siguru 
po chi e pagu su chi t\'otengu 
rima 
chi di ongu parti de su chi tengu 
oberidi butega nuchisi puru 

antuanni: 
candu cun mei tenisi intrecciu 
ciche no usai s\'arroganza 
rima: 
in su de brabudu c\'esti abondanza 
solu de arramini e ferrubecciu 

nughisi: 
sa clientella mia ollu cuntentai 
e candu comporat fadeus cuntrattu 
rima: 
chi zaisi sa cosa tottu a barattu 
esti ca ti ndi ollisi sbarazzai 

Brabudu: 
No si nd\'agatant prus in sa pratza 
de is carrus cun sa cerda 
rima
Brunzu, arràmini o chi preferis perda 
ma po sa plàstica provadì a Tramatza 

gianni: 
brabudu no tottusu teneusu minierasa 
ce chini bividi de riciclagiu puru 
rima 
sa tua aumentada de valori siguru 
afiancu de sa mia chi beni d\'imperasa 

antuanni: 
brabudu ti biu confusu 
po deppi bendi in custu divagu 
rima: 
de i cussu sinde aparau pagu 
e materia pregiu no ndi tenis prusu 

nughisi: 
unu tzicchettu \'e rosoliu 
candu ddu buffu m\'alligrat su coru 
rima: 
sa plastica o brabudu ballit che oru 
ca est derivada de su petroliu 

Brabudu: 
Po no depi fai figura grussa 
a sa miniera ponei unu velu 
rima
o Antuanni ses ogus a celu 
e in su mentris ses prenendi sa bussa 

gianni: 
brinta in custu divagu 
e presentadi che minadori 
rima 
dognia matteria tenidi unu valori 
e tristu e ca di teneis pagu 

antuanni: 
plastica e arramini no bolu comprai 
e su de gianni seu oservendi 
rima: 
si brabudu tui olisi bendi 
mostra gentilesa e cosa de aprezzai 

nughisi: 
andanta beni is affarius ca sciu 
fai contus cun meda rigori 
rima: 
potzu fai po osu su mediadori 
compru de osattrus po bendi in su miu 

Brabudu: 
O Nughis chi ses mediadori 
pesasidda beni e naraddi sa metadi 
rima
candu sa cosa est de calidadi 
est su tempus chi dd\'onat valori 

gianni: 
siguramenti no d\'arroscisi 
chi a brabudu scisi cumprendi 
rima 
no sciu cumenti pozasta bendi 
articulus chi no conoscisi 

antuanni: 
seu de quartu s.eleni 
aundi i negoziusu sunti forniusu 
rima: 
teni cosa comuna po i gustu miusu 
brabudu gianni mi serbiri prus beni 

nughisi: 
a su sindigu chi est depiu intrai 
in custu mutetu ddi fatzu eloggiu 
rima: 
datu ca in sa vetrina fadeis sfoggiu 
sa cosa chi bàllit potzu appretziai 

Brabudu: 
Is cabilus in Algeria 
prus de unu fogu ant allutu 
Rima 
de sa merci sua no discutu 
però cuntrolladdi beni sa garantzia 

gianni: 
biu a nuchisi in avalottu 
coscienti de no porri comprai 
rima 
ca su de valori scisi amirai 
su de brabudu giradu tottu 


antuanni: 
de bivi in paxi na c\'esti tratau 
e a mei cussu rendidi infelici 
rima: 
poita brabudu mi narasa aici 
forsis gianni t\'adi inbroliau 

nughisi: 
a ca anti biu piu de marzani 
in su de gianni a primu impattu 
rima: 
mancai a pesu fessit a barattu 
deppid\'ai bendiu pedra po pani 
Brabudu: 
Mancai a bortas depat scamminai 
a Nughis no ddu biu confusu 
rima
est ca sa garantzia no balit prus 
chi unu sa merci no dda scit imperai 

gianni: 
de amirai su miu no d\'arroscinti 
oleis comprai tottusu de buttega mia 
rima 
custusu funti circhendi sa garanzia 
ca ci tengu valorisi chi no conoscinti 

antuanni: 
po sa festa de sa patrona 
is artificius sunti de biri 
rima. 
brabudu de sa merci d\'asa sciri 
sa de campidanu esti sa prus bona 

nughisi: 
sa garanzia tenit scadentza puru 
e sa merci vetusta calat de pretziu 
rima: 
de is negotzius de settimu no m\'incuru 
in carbonia e quartu ddu est cosa chi appretziu 



Brabudu: 
Ndi calat in sa coreta 
totu s'acqua piovana 
Rima: 
nachi nc'est produtzioni sulcitana 
ca in campidanu dd'ant postu s'eticheta 

gianni: 
de nuchisi cumprendu su sfogu 
ca su campidanesu teni pagu conottu 
rima 
chini aprezada custu prodottu 
d\'agatada de valori in dognia logu 

antuanni: 
o brabudu ita pretendisi 
de pigai parti de su regnu sovranu 
rima: 
aregorda sa merci chi bendisi 
e cosa importada de campidanu 

nughisi: 
speru de ai fattu sa patti mia 
zai chi appu pigau postu 
po chi no lughi che istella 
e mi salludu dogna sotziu 
chi at deppiu partecipai 
cun seriedadi e mai azzardus 
candu is musas versu apporrinti 
ponzu a curri de su chi pottu 
rima: 
tottu is sardus su negotziu nostu 
torrinti a comporai bella poesia 


Brabudu: 
Immoi serrendi custa poesia 
a saludai est in usu 
duncas o pubblicu perdona 
si apu scamminau in sa cora 
e arriciant is saludus mius 
is chi de sa cantu si prexant 
e de custa cantada is sotzius 
ca nisciunu si podit nai su peus 
rima
spereus chi nd\'obrexant ancora de prus 
negotzius furnius de bona mercantzia 

gianni: 
Si saludu senza de inganu 
Ca si depu rendi onori 
E usu fuedus drucisi 
Ca deu apu conottu 
Ca mancai no si potu acanta 
Eusu scipiu poni in mostra 
De poesia fendi usu 
De Su cantu nostru sa natura 
rima 
Sa cultura nostra e tottu valori 
Cabesusu trescenta sulcisi e campidanu 

antuanni: 
immoi lassu sa vesti 
saludendi sa genti cortesa 
e no nci pongu mancu un in pero 
ca tratau m\'eisi cun cortesia 
e si ringraziu cun sensu profundu 
ca meis donau consolu 
ca s\'arti sappu riconottu 
e si no appu cantau mali 
crasi no mi nanta su peusu 
rima
aquisteusu solu poesia campidanesa 
ca uguali in tottu su mundu no nci d\'esti
